
 
 

 

 3تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

   
 
 

 ۴۲۰۲/ ۳۰/ ۱۰                            جان هاجره حرکتشاه
  

 « ه د تللو یادون»
 

 )نوی کتاب، نوې خبرې(
 

 

 
 

د فرهنګي او علمي شخصیت پوهندوی استاد اصف بهاند د هر خداي بښلي لیکوال او عالم په هکله   »د تللو یادونه«
د ده د پراخو څیړنیزو مقالو مجموعه ده، ترخپریدو، ښه موده وروسته تر ما ورسید او زه ایله په بیله اوس وتوانیدم، 

 .چې خپله ادبي او معلوماتي تنده پرې خړوبه کړم

 3تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

په کتاب کې له دې نړۍ د ابدي ژوند په لور د تللو پوهانو،عالمانو او ادیبانو د علمی، ادبي او څیړنیزو هستونو په  
اړه په ډیر نووښت، هر اړخیز، خو په مسلکي او هنري ډول داسې ژوره کتنه او ارزونه شوي، چې لوستونکې یې 

مخیز کتاب په ډیرې علاقي لولم او    ۲۳۰کرښو پورې دغه  لوستلو ته لیواله کیږي او لکه زه چې دا دی، تر وروستۍ  
 . خپل معلومات پرې بشپړوم

 

په ډیرو دغه ډول کتابونو کې د اړوند لیکوال پر بیوګرافي او د لیکل شویو اثارو په هکله سرسري لیکنه کیږي، خو  
مسلکي څیړونکي په  د تللو یادونو کتاب لیکوال یوازی لیکوالانو او پوهانو پیژندنه نه ده کړي، بلکې په خپله د یو  

توګه او له یو شمیر لیکوالانو سره یې چې د ده استادان وو او د نږدي پیژنې پر بنسټ، یا هم د دغه لیکوالانو په  
لکه د   .یادغونډو او سیمنارونو کي د فعال ګډون له مخې یې خپل د سترګو لیدلې حال په یوه نوي بڼه وړاندې کړي

هجري لمریز کال کې د ادبیاتو پوهنځي د پښتو په دیپارتمنت کې    ۱۳۶۴علامه پوهاند استاد رشاد په هکله چې په  
له   استاد رشاد  د  تړاو  په  ادب  د روښاني دورې منظوم تصوفي  دوه سمستره  په توګه  ما هم،د یوې شاګردې  چې 

  ی:لکچرونو زده کړه کړي ده، د پوهاند رشاد پیژندنه یې له یوې خاطرې پیل کړي او سرلیک یې ورکړ
 

 له ديداره تر مزاره«»
 

چې په دغه خاطره کې یې له هېواده د وتلو او له پوهاند رشاد سره د وروستۍ کتلو کیسه پرته ده. په هېواد کې د  
مجاهدینو په نوم د ټوپکمارو واک ته رسیدل د دی سبب شو، چې ټوله تحصیل کړي طبقه هېواد پریږدي او د نړۍ  

یادغونډې ته اشاره شوي او دغه    رشاد   په کتاب کې د استاد  .په بیلا بیلو هېوادونو کي د مهاجرت ژوند پیل کړي
 حالات په ځانګړي انداز رابرسیره شوي. 

 

 لیکوال په یو عاطفي تړون سره د خداي بښلي پوهاند یاد تازه کوي او لیکي:
 

»د ټوپکي ناورین په سختو کړکیچنو حالاتو او اړو دوړ کې چې یوازي ټوپک، مرمۍ او جهالت حکم چلاوه، په اه 
او افسوس له مهربانه استاد نه جلا شوم او دا دی د شپږویشت کلونو له تیرولو او د بې شمیره کړاونو له ګاللو وروسته  

 بیا ورته راغلم.«  
 

 ام مخ(  ۱۸  ام کال، ۲۰۲۴ په خپله لیکوال، :لومړی ټوک، خپرندوی ،بهاند آصف، د تللو یادونه)
 

خاطراتو په لړ کې    استاد آصف بهاند د خپلو  جوړه شوې وه،  چې په کندهار کې  د دولسم تلین غونډهد پوهاند رشاد  
 داسې لیکلي دي: 

 

  «.»روزګار داسې راسره وکړ، چې له دیدار نه یې تللې وم او پر مزار یې ودریدم
 

پوهندوي استاد بهاند له هېواد څخه د وتلو وروستۍ شیبې یادوي، د دې تر څنګ د علامه پوهاند رشاد د علمي هستونو 
 د ارزښتونو په هکله په زړه پوري غورچاڼ وړاندي کوي.  

 

جوړونه، د روزنې  دغه راز د محمد ګل خان په ژورنالیزم، کې د کار او زیار په تړاو، د بیلګې په توګه د ټولنو په  
او پالنې په برخه، د پښتو ژبې په رسمي کولو او دفتري کولو او غنا په برخه کي د وزیر محمد ګل خان د کار او  
زیار په هکله معلومات، ورسره د استاد ګل پاچا الفت، د نظم او نثر ځانګړنه، علامه رشاد ته د استاد عبدالروف بینوا 

 .کلمې شالید لوستونکو ته وړاندې کړی په استول شوی لیک کې د ) تورې(
 

د پوهندوي استاد اصف بهاند له هېواده بهر له خپلو پوهانو او عالمانو سره علاقه او په هکله یې څیړنو ته لیوالتیا او  
ي سید شیراقا حرکت له دې نړۍ سترګې پټې  ښکله چې زما خداي بښلي او  ته هغه مهال جوتې شوې،  ناپایه هڅې ما

په  څنگه چې اړینه وه،  کوم افغان لیکوال او څیړونکي  یې  هغه چې یو سیاست پوه او فلسفي عالم و او تر اوسه    .کړي
نډول، تر ځخو ښاغلي استاد د خپل کتاب چاپول و  هکله څه نه وو لیکلي، که څه هم د تللو یادونو کتاب بشپړ شوی و،

ه کوم او  زه ترینه منن ړ.څو چې د هغه د چاپ شویو اثارو او ژوند په اړه په بیړنۍ توګه په خپل کتاب کي ځاي ورک
 .  کور ودانې ورته وایم، چې د یو مسلکي څیړونکي په توګه یې د خپل ولس پوهان له پامه نه دي غورزولي

 

د څیړنو او  د لیکوال  له همدې کبله ویلې شم، چې کتاب په اصل کي له نړۍ څخه د تللو پوهانو او عالمانو په هکله  
لیکوالانو په اړه په نوي بڼه او طرز کي وړاندي    وده ، چې استاد په پوره دقت او ظرافت سره د دغټولگه    نوارزو

 .کړي ده

 3تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

په کتاب کي د ډیرو لیکوالو سره د استاد عاطفي تړون نغښتې دې، لکه د پښتو ژبې د محبوب حماسي شاعر ملنګ  
   ...جان د پورتریت په هکله لمانځنې او یادونو تازه کول یې را اخیستي دي

 

صف بهاند چې د کابل پوهنتون د ژبو اوادبیاتو پوهنځي کې آد دغه په زړه پوري څیړنیز اثر لیکوال، استاد پوهندوي  
چې د ده په پپاوړي علمي څیړنیز  پورې اړه لري  داسې فرهنګي او علم دوسته کورنۍ    پهزما استاد پاتې شوی،  

خپل اغیز پري ایښی دی. لکه د ده دواړه مشران ورونه خداي بښلې شریف بهاند چې د کابل اقتصاد  یې  شخصیت کي  
دویم ورور یې د کابل په پوهنتون کي د ژبو او ادبیاتو  .او د افغانستان د علمو اکادیمۍ غړی و په پوهنځې کي استاد

ي یو پیاوړي لیکوال او ژباړونک دی چې د گڼو فرهنگي خدمتونو ترڅنگه یې د  لطیف بهاند    ډوکتور  د پوهنځي استاد
 . او د هنري ذوق مینه والو ته وړاندې کړی دیپه توگه گڼشمېر شهکارونه پښتو ژبې ته راژباړلي دي 

 

په اوسني وخت کي د استاد اصف بهاند په هکله خبرې کول اضافه دي، ځکه هغه نن د علم او ادب په ډګر کې یوه 
دا چې هغه د یو نووښتګر شاعر په توګه، یو وتلې لیکوال او ژباړونکې او خپل فلکلور کي د   پیژندل شوی څیره ده.

د افغان   .هر اړخیزو څیړنو او خلاقیت په لرلو سره زموږ د شته لیکوالانو او څیړونکو د کتار په سر کی دروي
مضامین ترتیب او سموي او له ډیرو کلونو دغه دنده په داسې حال کې پر مخ گڼشمېر    پورتال  جرمن انلاین پر لیکه

وړي، چې ورسره جوخت ګڼ شمیر څیړنیزی،هنري تخلیقي لیکني او ژباړي کړي، چې د ټولو شمیر په هکله پوره 
 دی.   وال په بیوګرافي کي راغليمعلومات د لیک

 

، چې ځېړنه او غنیمت اثر گڼمکتاب د خپل هېواد په فرهنګي او ادبي بهیر کې یوه په زړه پوري  ه«د تللو یادون»زه 
پیاوړی لیکوال او څیړونکي پوهندوي اصف بهاند په ډیر غور او نوښت سره لوستونکو ته وړاندې کړی او د هرې  
برخي مینه وال پرې خپله تنده خړوبولې شي. هغه که ادبی هنري، فلسفي، سیاسی، ټولنیز او نور دي په ډیره روانه  

 .او خوږه ژبه لوستلې شي

